
Suġġett: It-thalidomide 

Fl-2015, il-Kummissjoni ċċelebrat il-50 anniversarju tal-ewwel leġiżlazzjoni farmaċewtika fl-Ewropa li 
tiggarantixxi s-sigurtà tal-mediċini. It-traġedja tat-thalidomide kienet waħda mir-raġunijiet ewlenin għat-
twaqqif tal-leġiżlazzjoni farmaċewtika tal-UE, li minn dak iż-żmien kompliet tissaħħaħ sabiex jiġi żgurat 
li l-prodotti mediċinali li jitqiegħdu fis-suq ikunu jiggarantixxu standards għolja ta' kwalità u sikurezza. 
Id-dritt tal-UE dwar il-mediċini fl-Ewropa għaldaqstant huwa intrinsikament marbut ma' din it-traġedja.  

It-thalidomide intuża bħala mediċina kontra d-dardir ta' filgħodu tan-nisa tqal, kif ukoll għat-trattament 
tal-uġigħ ta' ras, l-insomnja, u l-irjiħat, lejn l-aħħar tal-ħamsinijiet u l-bidu tas-sittinijiet tas-seklu 20. Dan 
it-trattament ġie kkummerċjalizzat f'diversi pajjiżi Ewropej għal diversi snin, u rriżulta li kellu effetti 
sekondarji serji għan-nisa tqal, li t-trabi tagħhom twieldu b'malformazzjonijiet konġenitali. Din it-
traġedja affettwat bosta Stati Membri, u l-vittmi tagħha għadhom qed jippruvaw isibu soluzzjoni sabiex 
ikopru l-ispejjeż tal-kundizzjonijiet mediċi u fiżiċi tagħhom li, mal-medda tas-snin, qed imorru għall-
agħar.  

F'dan il-kuntest, il-Kummissjoni tista' tispjega fid-dettall x'azzjoni ttieħdet u x'azzjoni se tittieħed, fil-livell 
tal-UE biex jingħata appoġġ u assistenza effikaċi lill-vittmi tat-thalidomide u lill-familji tagħhom? Peress 
li t-thalidomide ġie preskritt f'bosta pajjiżi Ewropej, il-Kummissjoni temmen li għandu jkun hemm 
protokoll qafas fil-livell Ewropew, li permezz tiegħu ċ-ċittadini Ewropej kollha affettwati mit-thalidomide 
jirċievu kumpens simili irrispettivament minn liema Stat Membru jkunu ġejjin? 

